
Монгол Улсын Их Хурлын 2017 оны намрын ээлжит 

чуулганы Хууль зүйн байнгын хорооны 2018 оны 1 дүгээр

сарын 16-ны өдөр /Мягмар гараг/-ийн  
хуралдааны гар тэмдэглэл

Хууль зүйн байнгын хорооны дарга Ш.Раднаасэд ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 18 гишүүнээс 10 гишүүн ирж, 55.5 хувийн ирцтэйгээр хуралдаан  11 цаг 45 минутад Төрийн ордны “Их Эзэн Чингис хаан” танхимд эхлэв. 

Чөлөөтэй: Ж.Батзандан, Ц.Гарамжав, Б.Дэлгэрсайхан, Ц.Мөнх-Оргил, Х.Нямбаатар, Б.Пүрэвдорж, Л.Энхболд, С.Эрдэнэ.
Нэг. Банкны тухай хуульд нэмэлт, өөрчлөлт оруулах тухай хуулийн төсөлтэй холбогдуулан боловсруулсан зарим хуульд өөрчлөлт оруулах тухай хуулийн төслүүд /анхны хэлэлцүүлэг/

Хэлэлцэж буй асуудалтай холбогдуулан Монголбанкны Хууль, эрх зүйн газрын захирал Б.Ганбат, мөн газрын Хууль, эрх зүйн хэлтсийн захирал Б.Эрдэнэхуяг нар оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж,  зөвлөх Б.Хонгорзул, референт П.Хулан нар байлцав.


Хуулийн төсөлтэй холбогдуулан Д.Ганболд, Ц.Нямдорж, Л.Болд нарын тавьсан асуултад Монголбанкны Хууль, эрх зүйн газрын захирал Б.Ганбат, Байнгын хорооны дарга Ш.Раднаасэд, Хууль зүйн сайд Ц.Нямдорж нар хариулж тайлбар хийв.


Улсын Их Хурлын гишүүн Н.Оюундарь үг хэлэв.

Байнгын хорооноос гарах санал, дүгнэлтийг Эдийн засгийн байнгын хороонд хүргүүлж, Улсын Их Хурлын гишүүн Ж.Ганбаатар танилцуулахаар тогтов.
Хуралдаан 32 минут үргэлжилж, 18 гишүүнээс 10 гишүүн ирж, 55.5 хувийн ирцтэйгээр 12 цаг 18 минутад өндөрлөв.

Тэмдэглэлтэй танилцсан: 

ХУУЛЬ ЗҮЙН БАЙНГЫН 

П.МЯДАГМАА
Монгол Улсын Их Хурлын 2017 оны намрын ээлжит чуулганы
 Хууль зүйн байнгын хорооны 2018 оны 1 дүгээр сарын 

16-ны өдөр /Мягмар гараг/-ийн  хуралдааны 

дэлгэрэнгүй тэмдэглэл

Ш.Раднаасэд: - Хууль зүйн байнгын хорооны 2018 оны 1 сарын 16-ны өдрийн хуралдаан нээснийг мэдэгдье. 


Хэлэлцэх асуудал танилцуулъя. Банкны тухай хуульд нэмэлт, өөрчлөлт оруулах тухай хуулийн төсөлтэй холбогдуулан дэгийн хуулийн 23 дугаар зүйлийн 5 дахь хэсэгт заасны дагуу Эдийн засгийн байнгын хорооноос боловсруулсан Зөрчлийн тухай хуульд өөрчлөлт оруулах тухай хуулийн төслийн анхны хэлэлцүүлэг байгаа. 


Хэлэлцэх асуудал дээр өөр саналтай гишүүн байна уу? Алга байна. Зөрчлийн тухай хуульд өөрчлөлт оруулах тухай хуулийн анхны хэлэлцүүлгийг хийе. 


Хэлэлцэх асуудалтай холбоотой хуралдаанд оролцож байгаа хүмүүс ямар хүмүүс байна. Ажлын хэсэг гэж. 


Монголбанкныхан байх ёстой хаана байна. Өөр хэн хэн байна. Нэрүүдийг нь аваад ир. 


Б.Ганбат дарга чинь явж байх шиг байсан хаана байна вэ?


Монголбанкны газрын захирал Б.Ганбат, Хуулийн хэлтсийн дарга гэсэн бүрэлдэхүүн байна. Хэлэлцэж байгаа асуулттай холбоотой асуулт асуух гишүүн байна уу? Энэ бол банкны хуультай хамт оруулж ирж байгаа Эдийн засгийн байнгын хорооноос банкны дэргэдэх охин болон хараат компани үйл ажиллагаа эрхлэхтэй холбоотой Зөрчлийн тухай хуулийн 11.3 дугаар зүйлд хоёр дахь хэсэгт нь өөрчлөлт оруулж байгаа ийм зүйл байгаа. Ж.Ганбаатар гишүүн асуултаа асууя. 

Ж.Ганбаатар: -Баярлалаа. Өөрчлөлтийг бол дэмжиж байна. Зөв зүйтэй өөрчлөлт байна гэж бодож байна. Тэгээд энэ хуралдаан болох гээд хүлээж байхад энэ Монголбанкныхан эд нар чинь ирдэггүй юм уу? Ганцхан хүн л сууж байх юм. Дандаа л ийм л байх юм. 11 цагаас хойш бүтэн цаг хүлээж байхад ажлын хэсгийнхэн ирээд хуралдаанд асуудалд оруулж байгаа хүмүүс нь ирэхгүй. Энийг бүр би энэ Байнгын хорооны даргад бас нэг хүсэлт байна. Юу байна вэ гэхээр энэ зөрчлийн тухай хуульд ганцхан энэ өөрчлөлтөөс гадна өчнөөн олон өөрчлөлтүүд байна. Би бас танд өмнө нь хэлж байсан. Зөрчлийн тухай хууль бол амьдралд нийцэхгүй байна. Маш олон заалтууд байна. Энэ бүх олон заалтыг ярья гэвэл миний оногдсон 4 минут бол хүрэхгүй л дээ. Тэгэхээр би бичгээр танилцуулъя Байнгын хороонд. Зөрчлийн тухай хуульд бол олон асуудал байна. Ганцхан нэг талыг барьсан прокурорын шийдвэрээр жижиг, дунд үйлдвэрлэл эрхлэгч, бизнес эрхлэгчдийн эрх ашгийг хэт нэг талын мэдээллээр шууд шийдвэрүүд гарч байна. Нөгөө талдаа гомдол саналаа гаргаж тавих тэр боломжийг нь олгохгүй байна. 


Энийг би хоёр гурван удаа ярьсан байгаа. Зөрчлийн тухай хууль дээр энэ асуудлууд дээр Байнгын хороо юм уу хэн байдаг юм. Тийм байдлаар энэ дээрээс яаралтай өөрчлөлтүүдийг оруулах ёстой гэдгийг энэ дашрамд хэлье баярлалаа. 


Ш.Раднаасэд: -Зөрчлийн хуультай холбоотой Ж.Ганбаатар гишүүнтэй санал нэг байгаа. Ер нь бол яг хууль хэрэглэх явцад болон алдаа завхрал маягийн юм гарч байгаа. Дээрээс нь бас хуулийн зарим ойлгомжгүй гэх юм уу хоорондоо зөрөлдсөн маягийн тийм хэлбэрүүд бас харагдаад байгаа учраас өөрчлөхгүй бол болохгүй зарим заалтууд байгаа. Энэ шүүх прокурор тэр зөрчлийн харилцаанд холбогдож байгаа нийт 27 байгууллага байгаа. Энэ байгууллагуудын төлөөлөлтэй нийлүүлээд 2 сард чуулган завсарласны дараа зөрчил болон зөрчлийн хэрэг хянан шийдвэрлэх тухай хууль, түүнтэй хамт бас эрүү болон Эрүүгийн байцаан шийтгэх тухай хуулийн асуудлаар яг өнөөдөр энэ 7 сарын 1-нээс хойш энэ хууль хэрэгжих хугацаанд ямар бодит нөхцөл байдал үүсэж байна? Засах алдаа оноо юу байна. Ойлголцол нэг болгох зүйлүүд юу байна вэ гэх мэтчилэн асуудлаар бол хоёр сар гараад хийе гэдгээ бол бичиг цаас юмыг нь бол холбогдох байгууллагууд руу бол явсан байгаа. Одоо бол тоон статистикууд нь нь ингээд гараад дуусаж байгаа байх. өнгөрсөн 7 сарын хугацаанд. Энийг гарсны дараа энэ асуудлыг ярина гэж тооцож байгаа. 

Д.Ганболд гишүүн асуултаа асууя. 

Д.Ганболд: -Асуухаас илүү байр сууриа илэрхийлье гэж бодож байна. Хамгийн гол нь энэ орж байгаа заалт бол үнэхээр чухал заалтыг авч үзээд хуулинд өөрчлөлт оруулж байгаа. Ер нь бол бидний явж ирсэн түүх бол энэ банктай холбоотой харилцааг зөв зохицуулаад. Банк өөрөө хажуудаа аж ахуйн үйл ажиллагаа явуулах эрх мэдлийнхээ хүрээн дотор магадгүй бусдад зээл олгохоос илүүтэй өөрсдөө илүү их боломжийг олж авах сан. Ийм гарц явж ирж байсныг өнөөдөр бас өөрчлөхөөр орж ирж байгаа энэ саналтай бол 100 хувь санал нэг байна гэдгийн гол нь банкны үйл ажиллагаа зөв явахад энэ их чухал үүрэгтэй гэдэг дээр өмнөх гишүүдийн хэлж ярьж байсантай бол санал нэг байгааг илэрхийлье гэж бодсон юм. Баярлалаа. 

Ш.Раднаасэд: -Санал байсан уу? Энэ Эдийн засгийн байнгын хорооноос асуух ёстой юу. Монголбанкнаас асуух ёстой юу. Энэ Компанийн тухай хууль дээр хоёр субъект байгаа. Хамаарал бүхий этгээд нэгдмэл сонирхол бүхий этгээд гээд. Энэ өөрөө яг хараат охин хэлбэрийн компани бус ч гэсэн тухайн этгээдийн эрх ашгийг хамгаалаад явах тухайн этгээдийн талд хамтран ажиллах ийм хүмүүс байгаа. Энэ хүмүүсийг жишээлбэл яаж зогсоож хорих вэ. Энэ дээр хийж өгч болохгүй байна уу? өөрөөр хэлэх юм бол Компанийн тухай хуулийн хамаарал бүхий этгээд гээд заалт байгаа 99 дүгээр зүйл. 
Тухайн компанийн удирдлагын шийдвэрийг тодорхойлох боломж бүхий бүлэг хүмүүс ч гэдэг юм уу. Эсвэл компанийн нэг талд хамаарч байгаа компанийн хувьд тухайн компанийн нэг талын бусад оролцогч компани тэдгээрийн эрх бүхий албан тушаалтан ч гэдэг юм уу. Энэ хүн хөөсөн хэлбэрээр ингээд явж байгаа. Одоо энэ Зөрчлийн тухай хуульд өөрчлөлт оруулснаар нийтдээ бол аливаа арилжааны банк Монголбанк болон Санхүүгийн зохицуулах хорооноос зөвшөөрөл аваад нийт 18 төрлийн үйл ажиллагаа эрхлэх боломж нь бол нээгдэж байгаа. 

Үүнээс бусад хэлбэрээр үйл ажиллагаа явуулахыг хориглоно. Энийг зөрчсөн бол хариуцлага хүлээлгэнэ гээд Зөрчлийн хуульд бид нар ингээд өөрчлөлт хийж болж байна. Гэтэл үүний чинь цаана нөгөө хамаарал бүхий этгээд нэгдмэл сонирхол бүхий этгээдүүд чинь үлдэх гээд байна. Энийг одоо энд оруулж өгөх ёстой гэж хараад байна. Энэ дээр Монголбанк ажлын хэсэг дээр Эдийн засгийн байнгын хороон дээр ярьсан энэ талаар тайлбар өгнө шүү. 
Хоёрдугаар микрофон Ганбат захирал. 

Ганбат: -Баярлалаа. Монголбанкны Хууль, эрхзүйн газрын захирал Ганбат. Энэ Эдийн засгийн байнгын хороон дээр нөгөө банкны  нэгдэл түүний харилцан хамааралтай этгээд гээд нэг хуулийн заалт бол ярьсан. Түүнээс бусад юун дээр бол харилцан хамааралтай гэдэг дээр бол бусад хуулийн зохицуулалтаас хасах асуудлыг тэрийг хамааруулах асуудлыг бол яг Эдийн засгийн байнгын хорооны хуралдаан дээр бол хөндөөгүй. Зүгээр банкны нэгдэл түүний харилцан хамааралтай гэдгээр явж байгаа. 

Ш.Раднаасэд: -Ц.Нямдорж гишүүн. 

Ц.Нямдорж: -Эдийн засгийн байнгын хорооны хурал Банкны хуулийг хэлэлцчихсэн юм уу? Нөгөө охин компани, хараат компани хоёрыг хассан уу? Наад микрофондоо хэлчих. 
Ш.Раднаасэд: -Хоёрдугаар микрофон. 

Ганбат: -Эдийн засгийн байнгын хороо маргааш гурав дахь өдөр хуралдахаар товлогдсон байгаа. өчигдөр ажлын хэсэг бол бэлдсэн. Жавхлан гишүүн ахалж байгаа ийм ажлын хэсэг. Тэр ажлын хэсэг дээр хараат болон охин компанитай холбогдолтой асуудал яригдсан. Тэрийг хасъя гэж ингэж ярьсан. Байнгын хорооны хуралдаан бол маргаан 10 цагаас болно. 
Ш.Раднаасэд: - Энийг Эдийн засгийн байнгын хороон дээр бид эсвэл өнөөдөр энд санал гаргаж өөрөөр оруулах ёстой юм. Энэ дотор тэр хамаарал бүхий этгээд дотор чинь компанийн удирдлагын гэр бүлийн гишүүд байгаа юм. Эцэг эх, хүүхэд, ач, зээ, ах дүү, төрөл садангийн хүн. Үүсгэн байгуулагч этгээдтэй сонирхол бүхий этгээд. Үүсгэн байгуулагч бүхий этгээд нь цуг явж байгаа юм. Хувьцаа эзэмшигч гэсэн үг. Эрх бүхий албан тушаалтан цуг байгаа юм. Компани болон компанийн эрх бүхий албан тушаалтан. Одоо удирдлагын шийдвэр гаргах бүрэлдэхүүн байгаа юм. 
Гэрээний үндсэн дээр компанийн удирдлагын шийдвэрийг тодорхойлох боломж бүхий гэдэг юм уу, бусад бүх төрлийн удирдлагын түвшинд нь орж байгаа бүх хүмүүс нь байгаа байхгүй юу. Энэ хамаарал бүхий этгээдүүдийг л энэ дотроос би цуг хамааруулж өгөх ёстой юм болов уу гэж хараад байгаа байхгүй юу. 

Ж.Ганбаатар гишүүн. 

Ж.Ганбаатар: -Би зүгээр нэг асуулт. Санкц нь юу билээ Ганбат дарга аа. Зөрчвөл яах билээ. Зөрчлийн тухай хууль чинь хөнгөн байгаа юм. Зөрчлийн тухай хуулийн 11.3-ийн 3 дугаар зүйлийн 2 дахь хэсэг Банкны тухай хууль тогтоомж зөрчсөн бол хувь хүнийг 10 мянган нэгжтэй тэнцэх хэмжээний төгрөгөөр, хуулийн этгээдийг 100 мянган нэгжтэй тэнцэх. Одоо энэ төгрөгөөр тооцох юм бол 100 сая төгрөг болж байгаа юм. Хүн нь 10 хуулийн этгээд нь 100 сая болж байгаа юм. 

Ш.Раднаасэд: - Асуулт асуусан. Санал байна уу? Болд гишүүн.
Л.Болд: -  Баярлалаа. Тэгэхээр Хууль зүйн байнгын хорооны бүх гишүүдийн энэ өдрийн амар амгаланг ирье. Тэгээд бидэнд бол хэлэлцэх асуудал дээр санал гарсангүй. Тэгээд өнөөдөр уг нь зорьсон нь бол Хүний эрхийн Комиссын асуудал хэлэлцэхээр уг нь зарлаж байсан юм. Тэгээд тодорхойгүй шалтгаанаар больчихлоо л доо. Тэгээд Хууль зүйн Байнгын хороо чуулган завсарлах гээд байдаг. Үнэхээр том том асуудлууд хэлэлцмээр байна. Та одоо Байнгын хорооны дарга аа цорын ганц улирч томилогдсон дарга. Таны үед хууль, эрх зүйн салбар ингээд энэ чигээрээ энэ бүрхэг үлдэх нь байна шүү. Одоо энэ чуулган өнгөрлөө. 
Ж.Ганбаатар гишүүн Зөрчлийн хууль чинь үнэхээр нэг талыг барьсан ийм хууль болоод байна гээд. Маш бодитой юм ярьж байна шүү дээ. Одоо энийг яримаар байна шүү дээ. Нөгөө талд нь хүний эрхийн асуудлууд дээр үнэхээр маш их сэтгэл зовоосон юмнууд гарч байна шүү дээ. Эртээд гишүүд нээлттэй хэлэлцүүлэг хийсэн. Ер нь бол энд асуудал байна. Тэгээд Өргөдлийн байнгын хороо юу гэж байна вэ гэхээр энэ иргэдийн асуудлыг бид нар хуулийн дагуу 30 хоногийн дараа бол Байнгын хороогоор хэлэлцдэг юм гэсэн. 

30 хоног нь өнгөрлөө. Тэгээд Байнгын хороо хэлэлцсэн үү? Үгүй. Яасан прокурорт шилжүүлсэн. Тэгээд хэвлэлийн бага хурал хийгээд одоо Өргөдлийн байнгын хороо маш сайхан ажиллаж байна гээд байдаг. Та нар одоо Өргөдлийн байнгын хороо Хүний эрхийн дэд хороо гэсэн энэ байгууллагын энэ Их Хурлын байгууллагыг битгий бялуу гэж бод л доо. Энэ чинь бялуу биш байхгүй юу. Энэ чинь ялтай хэцүү ажил. Дандаа хүний эрх зөрчиж байгаа хүний үнэхээр зовлонгийн төлөө явдаг энэ байгууллагууд. Энэ дээр үнэхээр одоо хүмүүсээ ажиллуулаад энэ ажлаа хийх. Хүний эрхийн дэд хорооны гишүүд хорих байгууллагуудаар явсан юм уу. Нэг удаа зовсон зүдэрсэн хүмүүсийн асуудлыг хэлэлцсэн юм уу. Өргөдлийн байнгын хороог хар л даа. 
Өргөдөл гаргахаар Өргөдлийн байнгын хороо хонины өргөдлийг чононд цохдог юу юм бэ. Ийм байж болохгүй шүү дээ. Ерөөсөө маш ойлгомжгүй юмнууд байгаа байхгүй юу. Одоо Хууль зүйн сайд бол энд сууж л байна. Энэ асуудлуудаа оруулж ирмээр байна шүү дээ. Засгийн газар Эрдэнэт дээр л том улс төр хийгээд байгаа. Эрдэнэтийн асуудлыг л шийдлээ, улсад авлаа гээд. Их Хурал чинь бүтэн жил яг ийм улс төр хийж ард түмнийг хуурсан шүү дээ. Тэгээд тэр нь худлаа л болж таарсан. Одоо Засгийн газрын ийм гараад байгаа шийдвэр дахиад улс төр байвал яах юм бэ. Яагаад энэ Эрдэнэт чинь үнэхээр хууль зөрчсөн юм байгаа юм уу. Энийг ард түмэн хариулт хүлээж байгаа шүү дээ. 
Та нар энэ дээр бүхэл бүтэн сонгууль хийсэн шүү дээ. Одоо тэрийг Ц.Нямдорж сайд хариугаа өгөх хэрэгтэй шүү дээ. Үнэхээр хууль зөрчсөн учраас улс авч байгаа юм уу? эсвэл улс дээрэмдэж байгаа юм уу? энэ чинь ойлгомжгүй байна шүү дээ. Хууль зөрчсөн бол яагаад энийгээ шалгаад тогтоогоод ингэдэггүй юм бэ. 
Зүгээр жирийн иргэдийг бол алчих гээд байдаг. Яг энэ эрх мэдэлтэй цаанаа энэ хуулийн байгууллагыг бүгдийг барьсан хүмүүсийг болохоор ингээд маш өөр байдлаар ингээд хандаад байдаг. Ийм нөхцөл байдал бол үнэхээр хэцүү байна шүү. Одоо бол Хууль зүйн байнгын хороо хариу өгдөг цаг. Өргөдлийн байнгын хороо ажлаа хийхгүй юм байна. Нийгмийн бодлогын байнгын хороо энэ талаар бол хөдлөхгүй юм байна. Хүний эрхийн дэд хороогоо бид нар байгуулах ч үгүй ажилуулах ч үгүй ингээд өнгөрөх юм байна. 

Одоо Хууль зүйн байнгын хороо ажлаа хийж, Хууль зүйн яам ажлаа тайлагнаж. Их Хурал өнөөдөр энэ чуулган завсарлахаас өмнө энэ олон асуудлуудад хариу өгөхгүй бол цаана чинь нөхцөл байдал маш хүнд боллоо. Энэ бол үнэхээр яаж ч бодсон та бидний өмнө өнөөдөр нийгмийн өмнө том захиалга. Одоо ингээд чуулган завсарлаад байвал юу болох вэ? Тэр асуудлуудаа дэвшүүлсэн хүмүүсийг тэр хүмүүсийг одоо яргалах нь байна шүү дээ. Яаж ч алахад бэлэн байна шүү дээ. Тэгэхгүй бол баахан хүмүүсийг одоо итгүүлж байж зовлонг нь яриулчхаад тэр тэгээд эргээд тэр зовоосон гээд байгаа, эрх нь зөрчсөн гээд байгаа тэр хүмүүст нь асуудлыг нь шийд гээд өгсөн байж байгаа байхгүй юу. 

Яагаад Хууль зүйн байнгын хороо өнөөдөр энэ дээр ажлын хэсэг гаргаад энэ бүх асуудлыг хууль, эрх зүйн талаас нь дүгнэлт гаргаад үнэхээр энэ болж байгаа юм уу? болохгүй юм уу гэдгээ нэг тийшээ гаргахад яагаад болохгүй байна вэ. Байнгын хорооны дарга аа. Та энэ саналыг нэг хүлээж аваач. 

Ш.Раднаасэд: -Би ярих уу? 2015  оны 2 сард батлагдсан хууль за юу. Та нар хүний эрхээр битгий улс төр хий. Энэ олонхи цөөнх гэдэг асуудал байхгүй. Хүний эрхийг хамгаалахын төлөө энэ Их Хурлын 76 гишүүн бүгдийнх нь санаа зовсон асуудал. Ойлгомжтой тийм ч учраас  энэ гэр бүлийн хүчирхийлэл болохгүй бүтэхгүй юмнууд дээр чинь ажлын хэсэг гараад явж байгаа. Энэ дээр хүний эрхийн хорооны гишүүн болох боломж чинь өөрт чинь нээлттэй байгаа. 

Танай бүлгээс санал оруулж ирээгүй, ойлгов уу? тэр албан ёсны бичиг цаас юмнууд чинь надад байгаа. Энэ дээр битгий улс төр хий, нэгдүгээрт. 

Хоёрдугаарт энэ эрүү, зөрчлийн хууль энэ үнэхээр болохгүй хуулиуд юм байна. Зүйл заалтууд байгааг нь ойлгож байгаа. Мэдэж байгаа. Энэ 2015 оны 2 сард та нар бантан шиг юм хийж баталж хаячхаад тэр хогийг чинь хойноос нь цэвэрлээд жижиг жижгээр ахья. Наадах чинь бол хүнд асуудал эцсийн эцэст. Нэг хуулийн үг хөдлөхөд цаана нь хэдэн мянган хүний хувь заяа хөдөлдөг гэдгийн жишээ энэ. Тийм учраас энэ бодож тооцоо судалгаатай нэлээд сайн ажиллаж судалгаа шинжилгээний үндсэн дээр хийхгүй бол болдоггүй юм. Энийг мэдэхгүйгээр та нарын хийсэн балгийг өнөөдөр цэвэрлэх гээд цэвэрлэж чадахгүй явж байна ний нуугүй хэлэхэд. 

Энийг буцааж эргэж битгий нааш нь тох. Энэ хууль хэрэгжүүлж байгаа байгууллагууд нь байгаа. Тэр шүүх, прокурор, цагдаа нь тодорхой түвшинд хэрэглэхэд хүндрэлтэй асуудлуудаа нэг хэрэглээд хэдэн сар болсны дараа гаргаад ирэг. Нэг өдөр нэг амьсгаагаар нэг хүний санаагаар хийдэг юм бас биш, энэ хуулиуд. 

Энийг бодох хэрэгтэй. Энэ өмч хувьчлал, өршөөл, эдийн засгийн ил тод байдлын хууль нэрээр хэдэн арван их наяд төгрөгийн өмч хөрөнгийг та нар хууль ёсны болгож шамшигдуулсан. Энэ бүгдийг шалгах үзэх ёстой бид нар. Өнөөдөр хүний эрхийн асуудал биш за юу үүний цаана чинь асар их гэмт хэргийн шинжтэй үйлдэл бүлэглэлүүдийг чинь юм явж байгаа. 

Их бага хэмжээгээр Их Хурал, Засгийн газрын бүх үйл ажиллагаанд оролцож нөлөөлөх гэсэн оролдлого та нарт бол бүгдэд чинь байгаа. Нэн ялангуяа. Тийм учраас энэ рүү чинь зохих шатны байгууллагууд нь ажлаа хийгээд явж байгаа гэж бодож байгаа. Энэ бүр рүү Байнгын хороо орж дайрч орж явдаг бас тийм хууль байхгүй. 
Наадах чинь тодорхой гүйцэтгэх засаглалын түвшинд хууль хяналтын байгууллагын түвшинд хийх ажлууд нь байгаа. Тэр түвшиндээ ороод хийгээд явах ёстой. 

Зориг болон бусад хүний тухай энэ тодорхой гэмт хэргийн асуудал дээр Байнгын хороон дээр эргэж ярья гэж би бас бодож байгаа юм. Энэ талаар Байнгын хорооны гишүүдтэй санал солилцоод явж байна. Чухам хэрхэн яаж арга хэлбэрийн хувьд бид нар хуульд нийцүүлсэн хэлбэрээр хийх үү? Энийг бас зөв талаас нь бодож тооцож хийхгүй бол мэдээж тодорхой нөхцөл хэргүүд дээр бол ярьж хэлэлцүүлэг хэлбэрээр юм явж болох байх. Их Хурлын олон бүтцийн байгууллагууд байгаа. Энүүгээр бол дамжаад явах боломжууд байгаа. Сонсгол байна. Хэлэлцүүлэг байна, бүх хэлбэрээр. 

Энэ бүгдийг бодож тооцох хэрэгтэй. Ер нь зүгээр зарчмын хувьд ярих юм бол үүнээс гадна энийг одоо ингээд бас нэг хоёр тохиолдол дээр бид нар хэрэглэхэд үзэхэд бас болох байх. Ер нь цаашдаа бас нэг анхаарах юм бол төр ялалцан хүмүүсийг Их Хурлын чуулган дээр оруулж ирээд, Их Хурал дээр оруулж ирээд юм яриад байдаг асуудал бол бас нэг тийм түгээмэл хэрэглээд байх зөв арга хэлбэр биш шүү. Ганц хоёр тохиолдол үнэхээр ноцтой хэлмэгдүүлсэн, хилсдүүлсэн юм төрийн өндөр албан тушаалтны амь нас хувь заяатай холбоотой асуудал болохоор энэ асуудал дээр онцгой анхаарах ёстой гэж ярьж байгаа. 

Хэлсэн ярьсан юмыг фэйс бүүк, твиттер янз янзын юмаар үг үсгийг нь тасдаад мушгиад гуйвуулаад явуулаад байгаа учраас энэ зарим юман дээр бол юм хэлэхэд төвөгтэй  байна. 

Санаа оноо байгаа та нарт. Ижилхэн бас бодсон юмнууд байна. Тийм учраас би танд дахиад хэлье. Өмнөх хурал дээр бас хэлж байсан. Энэ хүний эрхийг битгий улс төржүүл. Цөөнх нь хүний эрхийн төлөө. Олонх нь хүний эрхийн эсрэг байгаа юм шиг ийм байр хандлагаар битгий ярь. Энэ өөрөө эргээд та ашиг хонжоо олж байгаа юм биш Монголын төр өөрөө үнэ цэнээ алдаж байгаа юм. Би хувьдаа бол тэгж харж байгаа шүү. 
Ц.Нямдорж сайд. 

Ц.Нямдорж: -Тэгээд энэ чинь Захиргааны хуульд өөрчлөлт оруулах юм ярьж байгаад Зөрчлийн. Тэгээд халиад явчихваа. Би ер нь гишүүдэд захиргааны хуульд өөрчлөлт оруулах саналууд байвал манай яам руу явуулаач албан ёсоор бичээд. 
Би нэг ажлын хэсэг байгуулчхаад шинэ Эрүүгийн хууль, шинэ Зөрчлийн хууль тэгээд энэ нэг Прокурорын хууль, Шийдвэрлэх ажиллагааны тухай хууль давын өмнө өөрчлөлт хийх саналаа хаврын чуулганд бэлэн болгож хаврын чуулган эхлэхийн өмнө өргөн мэдүүлэхээр ажлаа зохион байгуулна гэж үүрэг өгөөд байгаа юм. Өмгөөллийн хууль гэх мэтээр. Тэгэхээр тэрэн дотор та бүхэнд санал байвал судалж аваад. Мэдээж хэрэг бүх өөрчлөлтийг 2, 3 хан сарын хугацаанд судлаад оруулж ирж чадахгүй л дээ. Үе шаттай явах юм шиг байгаа юм. Тэгээд та бүхний саналыг судалж үзээд хавар би нэг санал оруулж ирэхээр төлөвлөж байгаа. Тэрийг та бүхэн хэлэлцэх үед нь дэмжиж өгөөрэй гэж хүсэх байна. 

Хоёрдугаарт Ш.Раднаасэд дарга аа, хүний эрхийн асуудал дээр хэрэг тойрч үүсээд байгаа энэ хууль хяналтын байгууллагын үйл ажиллагаатай холбогдоод яригдаад байгаа энэ завхралд Их Хурал, Хууль зүйн байнгын хороо анхаарал хандуулах ёстой юм. Энэ бүтэн хоёр, гурван жил яригдаж байна шүү дээ. Анх удаа яригдаж байгаа юм биш. Энийг ярьдаггүй юм бол Монгол гэж байж хэрэг байдаг ч юм уу, үгүй ч юм уу. 
Ийм завхрал үйлдсэн хүмүүсийн толгойг элээд цаашаа яваад байх юм бол энэ улс чинь өөрөө сүйрнэ. Тийм учраас ийм асуудалд талцаад байлгүй ярих хэрэгтэй гэж би бодож байна. Эрдэнэтийн асуудал дээр Засгийн газар улс төржөөд байгаа юм байхгүй шүү дээ. Цэвэр хуулийн л юм явагдаж байгаа. 

Би дандаа л хууль ярьж байгаа шүү дээ. Хууль ингэж зөрчигдсөн байна. Ингэж нууж хааж энэ шийдвэрийг гаргуулсан байна гээд. Бэрхшээл байна. Нуугаад байх юм байхгүй ээ. Хэд хэдэн том асуудлыг ямар нэгэн байдлаар хянаж шалгаж тодруулъя гэсэн санал тавихад прокурор хаачхаад хөдлөхгүй байна. 

Маш төвөгтэй байна. Одоо мөрдөж байгаа хуулиар чинь хэрэг нээх бүх эрхийг нь прокурорт өгчихсөн. Тэгээд тэр хэрэг нээдэг хаадаг эрхээ эдэлж замд нь тээг болж ажил ерөөсөө явахгүй байна. Хуулийн байгууллага энэ асуудлаар заавал ажиллах ёстой юм энэ асуудал дээр. 

Ер нь зүгээр нэг үйлдвэрийн асуудал биш. Зүгээр нэг хуулийн асуудал биш. Асар их өндөр түвшинд зохион байгуулагдсан далд хуйвалдаан албан тушаалаа урвуулж улсыг цөлмөсөн ийм л асуудал шүү дээ. Ил далдуур улсаас гаргасан мөнгө нь худалдаад авсан мөнгөтэй нь тэнцэж л байна шүү дээ. Сая Засгийн газар дээр суутгалыг л хийсэн. 
Ийм юм байгаа юм. Тэгээд би  энэ зовлонгоо үе шаттайгаар цаашаа тавина. Эргэлт буцалт энэ дээр байхгүй ээ. Би Ерөнхийлөгчид хүртэл хандсан. 

Ингээд замаас нь ажил алаад.../минут дуусав/.

Ш.Раднаасэд: -Ц.Нямдорж сайдад 1 минут. 

Ц.Нямдорж: -Одоо хуулийнхны нууж хаагаад байгаа зарим зүйлийг ил гаргаж ярихгүй бол болохоо байсан. Бүтэн гурван жил энэ талийгаачийн хэрэг Зориг агсны амь нас хохироосон хэрэг дээр нууц ажиллагаанууд хийлээ. Тэр баахан хэрэг хүлээгээд байдаг зохиомол хэрэг хүлээдэг хүний өмгөөлөгч нь тагнуулын ажилтан байсан байна. Ийм тодорхой албан тушаалтны шийдвэртэйгээр өмгөөлөгчөөр тэр хэрэгт орох байтал тийм шийдвэргүйгээр шүүх хуралд орсон байна. өөрөөр хэлбэл Өмгөөлөгчгүйгээр энэ хэргийг шийдвэрлэх ажиллагаа явагдсан. Өмгөөлөгч нарыг нь асар их дарамталсан. Шүүх хурал дээр. Бие засах гээд 00-д орох үед хар масктай хүн дагаж явж үүдэн дээр нь манаж зогсож байгаад тэр өмгөөлөгчийг дарамталж, бичиг цаасгүй шүүх хуралдаанд оруулсан нь тухай ..../минут дуусав/.
Ш.Раднаасэд: -Ц.Нямдорж гишүүнд 1 минут. 

Ц.Нямдорж: -Тийм учраас Хууль зүйн байнгын хороо энэ асуудал дээр анхаарал хандуулж ажлын хэсэг байгуулж энэ байцаан шийтгэх хууль яаж зөрчигдсөн. өмгөөлөгчийн эрх яаж зөрчигдсөн гэдэг асуудлыг судалж үзсэн дээрээ. Надад нуугаад байх юм байхгүй. Би хүч хүрэхгүй байна энийг чинь. Эцсийн мөчид тэр прокурор гэдэг байгууллага чинь бүх юмыг нь хааж хаяад хөдөлгөхгүй байна энэ дээр чинь. Ийм юм байж болохгүй биз дээ. Тагнуулын газар нууцаар шалгадаг. 
Тагнуулын ажилтан ганцаараа маш нууцад хамааруулдаг. Тагнуулын өмгөөлөгч рүү ордог ийм хэрэг шийдвэрлэх ажиллагаа гэж байж болох уу, болохгүй биз дээ. Би хууль л яриад байгаа шүү дээ. Тийм учраас Ш.Раднаасэд дарга би танд хичээнгүйлэн хүсэж байна. Энэ хүний эрх зөрчигдсөн асуудлаар ажлын хэсэг байгуул Байнгын хороон дээр. Их Хурлын ажлын хэсэг байгуулах уу. Энд миний чиний байхгүй улс төр байхгүй. Монгол хүний, хувь хүний амь амьдралын .../минут дуусав/.
Ш.Раднаасэд: -Н.Оюундарь гишүүн. 

Н.Оюундарь: -Энэ Зөрчлийн хуультай холбоотой банк түүний хараат бус охин компани гэсэн банканд өөрчилсүгэй гэсэн энэ өөрчлөлтийг дэмжиж байна. Гэхдээ яг банкны тухай хуулинд бол бас нэлээд харж үзэх шаардлагатай тийм зүйлүүд бас байгаад байгаа. Тэрэн дотор бол банкны тухай хуулийн 3.1.2 дахь харилцан хамаарал бүхий этгээд гэж оруулсан байж байна. 
3.1.2-т холбогдох этгээд гэж оруулсан байна. Харилцаа хамаарал ерөнхийдөө бол үндсэндээ охин компани эсвэл хараат компани гэдэг нэрийн дор эсвэл харилцан хамаарал бүхий этгээд гэдэг нь үндсэндээ толгой эргүүлэх шахам юм болоод байна л даа. Энэ өөрөө бол тийм мэдэгдэхүйц нөлөө үзүүлдэг яг үр дагавар нь юу үүсэх вэ гэхээр мэдэгдэхүйц нөлөө үзүүлдэг Монголбанкны өөрийн үзэмжээр тодорхойлох тийм боломж бололцоо бас нээгээд өгч байгаа. Түүнээс гадна Банкны тухай хуульд харилцан хамаарал бүхий этгээд холбогдох этгээд гэдэг нэрийн дор ер нь агуулгын хувьд Компанийн тухай хуулин дээр үндсэндээ нэгдмэл сонирхолтой этгээдүүд гэдэгтэй л агаар нэг сонсогдож байна. Энэ дээрээ бас зайлшгүй өөрчлөлтийг хийх шаардлагатай юм гэдгийг хэлмээр байна. Энийг ПРОТОКОЛД тэмдэглүүлье гэж бодож байна. 
Хоёрдугаарт бол бид нар Их Хурлын хоёр Байнгын хорооноос ажлын хэсэг гарч ажилласан. Үндсэндээ бол дөрвөн хуулийн ажлын явц ямар байна. Энэ хуулийн хэрэгжилт газар дээрээ ямар байдаг вэ гэдэгтэй танилцаж тодорхой дүгнэлт гаргахаар энэ хуулийн ажлын хэсэг гарсан. Энэ нь бол хүүхэд хамгааллын тухай хууль хүүхдийн эрхийн тухай хууль гэмт хэргээс урьдчилан сэргийлэх тухай хууль болон Гэр бүлийн хүчирхийлэлтэй тэмцэх хуулиудын ажлын хэсэг гарч ажилласан. Ажлын хэсэг маань бол 10 сарын 19-өөс ажлаа эхэлсэн. Тодорхой төлөвлөгөөний дагуу ажиллаад явж байгаа. өчигдөр хүртэл дэд ажлын хэсэг хуралдаад явсан. 
Үндсэндээ бол өнөөдөр энэ хүний эрхийн тухай 16 дугаар илтгэлийг хэлэлцэхтэй холбоотойгоор гарсан ажлын хэсэг учраас бас Л.Болд гишүүний асуултад хариулахад энэ ажлын хэсгийн ажил маань бол хараахан дуусаагүй байна. Яагаад вэ гэхээр энэ нь өөрөө хүний эрхийн асуудалтай холбоотой, хүүхдий эрхийн асуудалтай холбоотой учраас нэлээд олон юмнуудыг харж үзэх шаардлага байж байгаа. Зохих бүх түвшинд хууль эрх зүйн түвшинд өөр дээрээс нь Засгийн газрын түвшинд шүүх, хуулийн байгууллагуудын түвшинд болон орон нутгийн түвшинд ямар дүгнэлтүүд гарах вэ гэдгийг нь бас нарийн тодорхой гаргахаар ингэж ажиллаж байгаа. Тэр ч утгаараа бас тодорхой цаг хугацаа шаардагдсан ирэх 7 хоногоос оруулахаар бид нар бас ингэж төлөвлөж байгаа юм. 

Нөгөө талаар энэ ажлын хэсэг маань бол 8 гишүүдээс бүрдсэн ажлын хэсэг байгаа. Энэ 8 гишүүдийн 4 нь томилолтоор ажиллаж байгаа учраас яг ажлын хэсэг бүрэн бүрэлдэхүүнээрээ хуралдах тийм боломж бололцоо бас яг өнөөдрийн нөхцөлд бас үүсээгүй учраас энийг бас хойшлуулах саналтай байгаа юм гэдгийг нь хэлж байна. Ажлын хэсэг бол энэ дээр ач холбогдол өгөөд ялангуяа хүний эрх дээр ач холбогдол өгөөд зөвхөн Хууль зүйн байнгын хорооноос ажлын хэсэг гараагүй. 
Бас Нийгмийн бодлого, соёл, шинжлэх ухааны байнгын хорооны төлөөлөлд орж байгаа гэдэг утгаараа хамтарсан ажлын хэсэг болж ингэж ажиллаж байгаа. Энэ дээр бол Их Хурлаас юм уу ямар нэгэн байдлаар улс төр хийхгүйгээр ихэнх нь ач холбогдол өгч 2 Байнгын хорооны хамтарсан ажлын хэсэг ажиллаж байгаа гэдгийг танд хэлье гэж бодож байна. 

Ш.Раднаасэд: -Тэгэхээр хэлэлцэх асуудалтай холбогдолгүй байна. Н.Оюундарь гишүүнтэй уулзаж байгаад ярь. 

Санал хураалт явагдана. Зөрчлийн тухай хуулийн 11.3 дугаар зүйлийн 2 дахь хэсгийн Банк түүний хараат эсвэл охин компани гэснийг банканд гэж өөрчилсүгэй. 

Хоёрдугаар зүйл энэ хуулийг банкны тухай хуульд нэмэлт, өөрчлөлт оруулах тухай хууль хүчин төгөлдөр болсон өдрөөс дагаж мөрдөнө гэсэн энэ хуулийг танилцуулж байна. 

Эдийн засгийн байнгын хороонд хуулийн төслийг танилцуулах ёстой. Байнгын хорооны санал, дүгнэлтийг. Эдийн засгийн байнгын хороонд манайхаас хэн байгаа билээ. Ж.Ганбаатар гишүүн танилцуулна. 

Ингээд Хууль зүйн байнгын хорооны өнөөдрийн хуралдаан дууслаа. Энэ санал хураалт явуулахгүй. Зүгээр санал, дүгнэлтээ танилцуулаад явуулчихна. Дагаж орж ирж байгаа биш шинээр боловсруулсан. 
Дууны бичлэгээс буулгасан: 

ПРОТОКОЛЫН АЛБАНЫ  

ШИНЖЭЭЧ                                               П.МЯДАГМАА

